
U NEUMU ODRŽANA 10. SJEDNICA SKUPŠTINE SAVEZA OPĆINA I GRADOVA FBIH 

 

Deseta sjednica Skupštine Saveza općina i gradova Federacije Bosne i Hercegovine, održana je 

u srijedu, 26. juna 2019. godine, u Neumu, gdje su prisustvovali načelnici i gradonačelnici sa 
područja FBiH. Na sjednici je potpisan Sporazum o saradnji između Predstavničkog doma 
Parlamenta FBiH i Saveza općina i gradova Federacije Bosne i Hercegovine. U ime 
Predstavničkog doma Parlamenta FBiH Sporazum je potpisao g-din Elvir Karajbić, 
predsjedavajući Predstavničkog doma Parlamenta FBiH, dok su u ime Saveza Sporazum 

potpisali g-din Faris Hasanbegović, predsjedavajući Predsjedništva Skupštine Saveza općina i 
gradova FBiH i g-din Ivan Vukadin, predsjedavajući Predsjedništva Saveza općina i gradova 
FBiH. Potpisnici su saglasni da Savez općina i gradova FBiH ostvaruje aktivniju ulogu u 
predlaganju zakonskih i drugih akata radnim tijelima i Predstavničkom Zastupničkom domu 

Parlamenta Federacije BiH. 

- Potpisivanjem Sporazuma o saradnji između Predstavničkog doma Parlamenta FBiH i Saveza 
općina i gradova FBiH želimo produbiti naš odnos, te osnažiti našu saradnju, gdje se očekuje 
aktivnija uloga Saveza u predlaganju zakonskih akata - rekao je g-din Elvir Karajbić, 

predsjedavajući Predstavničkog doma Parlamenta FBiH. 

Predsjedavajući Skupštine Saveza općina i gradova FBiH Faris Hasanbegović, istakao je, kako 
je ovo važan Sporazum, te je izrazio nadu da će se od sada zakoni donositi od nivoa lokalne 

zajednice prema višim nivoima vlasti. 

Direktorica Saveza općina i gradova FBiH , g-đa Vesna Travljanin naglasila je važnost 
potpisivanja Sporazuma, te izrazila uvjerenje da pomenuti Sporazum neće biti samo formalnog 

karaktera, već da će lokalni nivo zaista imati ulogu kakvu zaslužuje u društvu. 

Inače, centralna tema ovogodišnje Skupštine bila je predstavljanje Analize pripadnosti javnih 

prihoda jedinicama lokalne samouprave u FBiH. 

- Analiza bi trebala poslužiti kao validan argument za pokretanje inicijative Saveza za izmjenu 
Zakona o pripadnosti javnih prihoda u FBiH. Kako bi se općinama i gradovima kompenzirala 
ova razlika između smanjenih prihoda na osnovu otplate vanjskog duga i povećanih rashoda 
temeljem prenešenih nadležnosti i funkcija, u Analizi se predlaže povećanje udjela općina i 

gradova u prihodima od indirektnih poreza sa trenutnih 8,42 posto na 9,81 posto, što bi bilo 
dovoljno da kompenzira smanjenje prihoda nastalo uslijed otplate vanjskog duga FBiH, te tri 
varijante povećanja udjela jedinica lokalne samouprave u prihodima od poreza na dohodak i 

poreza na dobit:  

Potpisan Sporazum o saradnji između Predstavničkog doma Parlamenta FBiH i Saveza 
općina i gradova FBiH 

Općine i gradovi osnovne su 
upravne jedinice u BiH. U 

njima se odvija život naših 
građana, kroz njih stanovnici 

rješavaju svoje životne, 
stambene, komunalne potrebe 

–rekla je g-đa Udovičić  

 

Prva varijanta - povećanje minimalnog udjela jedinica lokalne samouprave u prihodima od 
poreza na dohodak sa sadašnjih 34,46 posto na 50 posto. Druga varijanta - raspodjela prihoda 

od poreza na dobit između jedinica lokalne samouprave i kantona u omjeru 50:50 na osnovu 
kriterija broja zaposlenih ili broja stanovnika, te treća varijanta - 100 posto prihoda od poreza 
na dohodak bi pripadalo općinama i gradovima - istakli su g-din Gregor Jurišić, viši stručni 

saradnik za javne finansije Saveza i g-đa Brankica Lenić, ekspertica za javne finansije Saveza. 

 

Sjednici je prisustvovala i g-đa Ružica Udovičić, savjetnica dopremijerke Vlade FBiH g-đe Jelke 

Milićević. 

 

- Općine i gradovi osnovne su upravne jedinice u BiH. U njima se odvija život naših građana, kroz 
njih stanovnici rješavaju svoje životne, stambene, komunalne potrebe. Neupitno je, da je 
kvalitetno upravljanje potencijalima kojim raspolažu jedinice lokalne samouprave potrebno za 
kvalitetan život, a da bi se to i ostvarilo potrebno je osigurati materijalnu osnovu - rekla je g-đa 

Udovičić.  

 

G-đa Dimka Stantchev Skeie, viša savjetnica za socijalnu uključenost i upravu, Ambasade 

Švicarske u BiH također je naglasila kako općine i gradovi imaju veliku važnost, te da Projekat 
„Jačanje kapaciteta saveza u BiH" ima punu podršku Švicarske Ambasade, koji zajedno 

finansiraju Vlada Švicarske i Vlada Švedske. 

 

Predstavnik GIZ-a, g-din Peter Wolf, kazao je kako je GIZ u BiH prsutan od 1995. godine i da 
pruža podršku zemljama jugoistočne Evrope, a da su u BiH usmjereni na jačanje civilnog društva 

te naglasio dobru saradnju sa Savezom. 

 

Savez općina i gradova Federacije Bosne i Hercegovine je organizacija koja, u skladu sa 
Evropskom poveljom o lokalnoj samoupravi i Zakonom o principima lokalne samouprave u 
Federaciji BiH, okuplja sve jedinice lokalne samouprave u Federaciji BiH i djeluje kao njihov 
zakonski zastupnik. Svrha Saveza kao predstavnika općina i gradova Federacije BiH, je da 
predstavlja i zastupa njihove interese na najbolji mogući način prema svim nivoima vlasti u Bosni i 

Hercegovini. 

Detalj sa Skupštine Saveza općina i gradova FBiH  



 

 

 

Savez općina i gradova Federacije Bosne i Hercegovine u utorak, 15. januara/siječnja 2019. 
godine organizuje zajedničku sjednicu Komisije za ekonomski razvoj općina i gradova i finansije, 

Komisije za razvoj i unapređenje lokalne samouprave i Komisije za ustavna i zakonodavna 

pitanja  

 

Dnevni red sjednice obogaćen je raznovrsnim temama, a jedna od najaktuelnijih o kojoj će se 
raspravljati je razmatranje dokumenata Pravne analize regulisanja taksi i naknada u Federaciji 
Bosni i Hercegovini. Također, će se predlagati eventualne teme za rad „Mreža za finansije/
financije općina i gradova u FBiH", a bit će govora i o Inicijativi Općine Žepče za izmjene i 

dopune Zakona o visini zatezne kamate. 
 
Zajednička sjednica se održava u sarajevskom Hotelu „Courtyard by Marriott" (Skenderija br. 1) 

sa početkom u 12 sati.  

                         NAJAVA OBUKA U BUŽIMU, KONJICU I BREZI  

 
Stranica 3 BILTEN SAVEZA OPĆINA I GRADOVA 

FEDERACIJE BOSNE I HERCEGOVINE 

Savez / Zajedno za uređenu i razvijenu lokalnu samoupravu 

KORISNI LINKOVI ZA 

PREDPRISTUPNE FONDOVE EU: 

www.southeast-europe.net 

www.adriaticipacbc.org 

www.interregadriatico.it 

www.europa.ba 

www.cbib-eu.org 

www.cbc.bih-mne.org 

www.srb-bih.org 

www.cbc-cro-bih.net 

www.programmemed.eu 

www.tacso.org 

www.euroinfocentar.ba 

www.balkanfund.org 

www.eurelsmed.com 

www.eacea.ec.europa.eu 

Sažetak 

Općine i gradovi u Bosni i Hercegovini (BiH) imaju vitalnu ulogu za odigrati u pomaganju 
zemlji da se pripremi za pristupanje EU-u. Oni to mogu učiniti uz podršku svojih saveza tako 
što će pravilno i jednoobrazno primjenjivati standarde EU-a na cijeloj teritoriji te dobro 

iskoristiti mogućnosti financiranja od strane EU-a. 

Provedba zakonodavstva EU-a o okolišu predstavlja veliki izazov za većinu zemalja 
kandidata. Općine su duboko pogođene kao planeri, kao regulatori, kao kreatori politika i 
naročito kao pružatelji komunalne infrastrukture i usluga. Iako pristupanje predstavlja priliku 
za poboljšanje standarda, postoji i rizik da će općine biti opterećene dodatnim obavezama 

ali bez ovlasti i sredstava za njihovo ispunjavanje. To može stvoriti probleme za zemlju u 

cjelini, ili čak usporiti proces pristupanja. 

Iako je ostvaren određeni napredak u preuzimanju zakonodavstva EU-a, provedba na terenu 

i dalje je ograničena. Reciklaža i ponovna upotreba otpada, na primjer, gotovo i ne postoji, a 
morat će činiti gotovo dvije trećine komunalnog otpada nedugo nakon pristupanja BiH. Udio 
stanovništva koje je priključeno na tretman otpadnih voda morat će porasti s malo više od 
jedne petine koliko iznosi danas na više od četiri petine. Gradovima će trebati veće ovlasti za 
rješavanje zagađenosti zraka, a općine će se morati barem konsultirati o većim planovima i 

programima koji utiču na njihovu teritoriju. 

Općine i njihovi savezi trebaju: 

 Lobirati da učestvuju u radnim grupama koje pripremaju pregovore o pristupanju EU-u, 

da budu konsultirani o daljnjim mjerama za preuzimanje direktiva EU-a, i za dodatne 

ovlasti, ako je potrebno, na primjer za djelotvorno rješavanje zagađenosti zraka  

 Intenzivirati svoje    sopstvene pripreme ispitivanjem načina na koji se kvalitet zraka 

može obraditi u lokalnim akcijskim planovima zaštite okoliša, načina na koji općine 
mogu učestvovati u procjenama uticaja na okoliš, ili šta mogu uraditi da promoviraju 

koncept kružne ekonomije oporabe i ponovne upotrebe otpada  

 pružati usluge pravnog savjetovanja i izrađivati metodološke smjernice za javna 

komunalna preduzeća o pitanjima kao što su javno-privatna partnerstva, nabavke i 

subvencije, te određivanje cijena komunalnih usluga  

 promovirati međuopćinsku saradnju u korištenju okolišne infrastrukture i usluga zaštite 

okoliša, uključujući preko entitetskih granica. 

U čemu je problem? 

Okoliš je jedno od najizazovnijih poglavlja pregovora o pristupanju za većinu zemalja 
kandidata, djelimično zbog financijskog troška unapređenja infrastrukture, ali djelimično i 
zbog toga što su potrebni novi politički pristupi, na primjer za smanjenje zagađenosti zraka ili 

za prelazak s odlaganja otpada na ponovnu upotrebu i reciklažu. 

Glavna (mada ne jedina) područja zakonodavstva koja utiču na općine odnose se na 
upravljanje čvrstim otpadom, tretman otpadnih voda, kvalitet vode, kvalitet zraka i procjenu 

uticaja na okoliš. Primjeri promjena koje će pristupanje povlačiti za sobom uključuju:  

 

 Novi ciljevi za upravljanje otpadom iziskivat će da se 65 posto komunalnog otpada 

priprema za ponovnu upotrebu i reciklažu, s odvojenim sakupljanjem određenih vrsta 
kao što su tekstili i opasni otpad, te gotovo zabranu odlaganja komunalnog otpada u 

deponije od 2030. 

 Najsavremenije sakupljanje i tretman otpadnih voda bit će obavezni za sve 

aglomeracije koje uslužuje ekvivalent od 2.000 ljudi ili više. 

 Općine će dijeliti odgovornost za smanjenje zagađenosti zraka u urbanim područjima 

na nivoe koji su ispod pragova EU-a, s implikacijama za lokalne politike u mnogim 

područjima, uključujući grijanje, odlaganje otpada i promet. 

 Strateške procjene okoliša bit će potrebne za prostorno planiranje i za planove i 

programe o energiji, šumarstvu, prometu, upravljanju otpadom/vodama i turizmu. Ako 
ih same općine ne provode, moraju se barem konsultirati o planovima i programima 

koji utiču na njihovu teritoriju. 

PRISTUPANJE EU  I JEDINICE LOKALNE SAMOUPRAVE  U BIH, SAŽETAK POLITIKE 

OKOLIŠ 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu

Prema tome, općine su duboko pogođene kao planeri, kao regulatori s odgovornošću za provedbu 
standarda, kao kreatori politika i naročito kao pružatelji komunalne infrastrukture i usluga (vidi 

okvir u nastavku). Iako pristupanje EU-u predstavlja zlatnu priliku za poboljšanje ekoloških 
standarda (s ponuđenom značajnom financijskom pomoći), postoji i rizik da će općine biti 

opterećene dodatnim obavezama ali bez ovlasti i sredstava za njihovo ispunjavanje. 

U prethodnim proširenjima, općine su imale poteškoće s ispunjavanjem obaveza koje su preuzele u 
pregovorima o pristupanju, na primjer u pogledu osiguravanja kvaliteta vode za kupanje, ili u 
pogledu poboljšanja postrojenja za tretman otpadnih voda za manje gradove. Istovremeno, neke 
zemlje nisu u potpunosti iskoristile ili nisu optimalno iskoristile strukturne i kohezijske fondove koji su 

na raspolaganju upravo za ulaganja kao što su ta ulaganja. 

Prema tome, većina država članica koje su pristupile EU-u u 2004. ili kasnije sada se nalazi u 
postupku zbog povrede obaveze s Komisijom ili Sudom EU-a (npr. zbog neprovođenja Direktive o 
pročišćavanju komunalnih otpadnih voda), uprkos dugim prijelaznim razdobljima dogovorenim u 
toku pregovora. To je problem za zemlju u cjelini, ne samo za općine. U slučaju BiH, s EU-om koja 

insistira na većoj uvjetovanosti u procesu proširenja (tj. zahtijevanju napretka u odnosu na 
definirana referentna mjerila prije nastavka), rizik je da neusaglašavanje i nepridržavanje realnih 

rokova za zadovoljavanje ekoloških standarda mogu čak odgoditi pristupanje. 

 

"U slučaju BiH, s EU-om koja insistira na većoj uvjetovanosti u procesu proširenja, rizik je da 
neusaglašavanje i nepridržavanje realnih rokova za zadovoljavanje ekoloških standarda mogu čak 

odgoditi pristupanje“. 

 

Okvir: Komunalne usluge i javna komunalna preduzeća 

Komunalne usluge kao što su upravljanje vodama i upravljanje otpadom često pružaju javna 
komunalna preduzeća (JKP-ovi) koja su u vlasništvu ili koja kontroliraju jedinice lokalne samouprave. 

To otvara brojna pitanja u pogledu prava i zakonodavstva EU-a van područja zaštite okoliša, 
naročito pravila o javnim nabavkama, uslugama i državnoj pomoći, čiji je cilj da zaštite tržišno 
natjecanje na unutrašnjem tržištu. Primjena tih pravila na koncesije i javno-privatna partnerstva 
također je relevantna, s obzirom na sve veće korištenje takvih aranžmana za financiranje nove 

vodne i kanalizacione infrastrukture. 

Ukratko, nakon pristupanja EU-u, ne može se više uzimati zdravo za gotovo da općina može 
nastaviti dodjeljivati izravne ugovore (bez tržišnog natjecanja) i neograničene subvencije svojim JKP
-ovima. Iako postoje izuzeća, uključujući za usluge od općeg ekonomskog interesa, primjenjuju se 
strogi uslovi. Ako se za subvencije utvrdi da predstavljaju nezakonitu državnu pomoć, moraju se 

vratiti, s potencijalno katastrofalnim posljedicama i za primatelja i za predmetnu uslugu. 

Općine u nekim državama članicama EU-a utvrdile su da je najsigurniji tok djelovanja nabavka 
takvih usluga putem natječaja (čak i ako je JKP dobro pozicionirano da dobije ugovor) i 
osiguravanje pokrića troškova korisničkim naknadama (što zakonodavstvo EU-a u svakom slučaju 

zahtijeva u slučaju vode). 

Sada u BiH, iako su pravila EU-a o javnim nabavkama, uslugama i državnoj pomoći djelimično 

preuzeta, ona se još uvijek strogo ne primjenjuju na komunalne usluge. Odnosi općina s JKP-ovima 
uređeni su entitetskim i kantonalnim zakonima, s različitim odredbama o, na primjer, postupcima 
javnih nabavki. Većinom zakona određeno je da korisničke naknade trebaju osigurati 

samoodrživost, ali u praksi naknade često ne uspijevaju pokriti operativne troškove. 

Kako stoji BiH? 

Iako je ostvaren dobar napredak u preuzimanju zakonodavstva EU-a o okolišu u nekim područjima 
(npr. kvalitet vode i zraka), u drugim (npr. otpad) je ono još uvijek u ranoj fazi, a provedba na 
terenu je ograničena. Poređenjem s gore navedenim primjerima promjena koje će pristupanje EU-u 

donijeti, jasno je da većina tih promjena tek dolazi za općine u BiH: 

 U 2015. oporabljeno je samo 1 posto otpada, a gotovo sav komunalni otpad (99,5%) je 

odložen u deponije. Ova druga brojka će morati pasti prema nuli nakon pristupanja. Osim 
toga, prema nekim zvaničnim procjenama još uvijek postoji preko 1.000 nezakonitih divljih 

deponija koje su u upotrebi u BiH kao cjelini. 

 U 2016., 21,7 posto stanovništva bilo je priključeno na postrojenja za tretman otpadnih 

voda. Ta brojka se je malo povećala s novim ili poboljšanim postrojenjima u Bihaću i 

Gradačcu u 2017., ali još uvijek je potrebno preći dug put u poređenju s prosjekom EU-a 

(96 posto za središnje zemlje i 85 posto čak i za sjeverne, rjeđe naseljene zemlje). 

                                                                                                                             

U slučaju BiH, s EU-om koja 
insistira na većoj 

uvjetovanosti u procesu 
proširenja, rizik je da 

neusaglašavanje i 
nepridržavanje realnih rokova 

za zadovoljavanje ekoloških 
standarda mogu čak odgoditi 

pristupanje“. 



 

 

 

 

Savez općina i gradova Federacije Bosne i Hercegovine u utorak, 15. januara/siječnja 2019. 
godine organizuje zajedničku sjednicu Komisije za ekonomski razvoj općina i gradova i finansije, 

Komisije za razvoj i unapređenje lokalne samouprave i Komisije za ustavna i zakonodavna 

pitanja  

 

Dnevni red sjednice obogaćen je raznovrsnim temama, a jedna od najaktuelnijih o kojoj će se 
raspravljati je razmatranje dokumenata Pravne analize regulisanja taksi i naknada u Federaciji 
Bosni i Hercegovini. Također, će se predlagati eventualne teme za rad „Mreža za finansije/
financije općina i gradova u FBiH", a bit će govora i o Inicijativi Općine Žepče za izmjene i 

dopune Zakona o visini zatezne kamate. 
 
Zajednička sjednica se održava u sarajevskom Hotelu „Courtyard by Marriott" (Skenderija br. 1) 

sa početkom u 12 sati.  

                         NAJAVA OBUKA U BUŽIMU, KONJICU I BREZI  

 Entitetski zakoni o zagađenju zraka obavezuju općine da riješe promet (npr. 

poboljšanjem infrastrukture ili smanjenjem prometa vozila), proizvodnju energije (npr. 

kroz poticaje za korištenje manje uglja i više obnovljivih izvora) i energetsku efikasnost u 
objektima. Ali iako većina ima lokalne akcijske programe zaštite okoliša (LEAP-ovi), oni 
rijetko obrađuju gore navedene aspekte, te u praksi općinama nedostaju ovlasti i 

kapacitet da to djelotvorno rade. 

 Iako je Direktiva o strateškoj procjeni okoliša djelimično preuzeta, provodi se samo u 

nekolicini slučajeva kao što je izrada entitetskih prostornih planova. Upravama na svim 
nivoima nedostaje kapacitet za provođenje strateških procjena okoliša, što znači da 
općine u praksi niti provode potpune konsultacije niti se same one konsultiraju o 

planovima i programima koji utiču na njihovu teritoriju. 

 

BiH će vjerovatno biti odobrena prijelazna razdoblja za najizazovnije ciljeve, naročito one koji 
iziskuju velika ulaganja (Hrvatska je, na primjer, dobila između 2 i 12 godina). Ali to i dalje 
zahtijeva detaljan raspored provedbe i financijski plan, a čak i s dugim prijelaznim razdobljima, 

opseg neophodnih ulaganja i promjena ponašanja izrazito je izazovan. 

Kao gruba naznaka, Strategijom aproksimacije propisa pravnoj stečevini EU-a u oblasti zaštite 
okoliša BiH iz 2017. procijenjeno je da će u razdoblju od 20 godina biti potrebna ulaganja u 

ukupnom iznosu od 12 milijardi €. Od toga, 52 posto su kapitalni rashodi, većina kojih se 

očekuje da će doći od EU-a ili iz donatorskih sredstava. Operativni rashodi od 43 posto će se 
pokriti korisničkim naknadama, što podrazumijeva da se komunalne usluge više ne mogu 
oslanjati na subvencije iz lokalnih budžeta. Administrativni rashodi predstavljaju posljednjih 5 

posto – što je i dalje značajna svota koja se mora pažljivo planirati, a iskustvo kohezijskih 
zemalja EU-a indicira da je potrebna snažna administracija za omogućavanje brze apsorpcije 

donatorskih sredstava. 

U međuopćinskoj saradnji ima prostora za veću efikasnost u korištenju infrastrukture u nekim 
slučajevima. Postoje pozitivni primjeri saradnje općina, uključujući preko entitetskih granica, koje 
zajednički koriste građevine za odlaganje otpada. U razgovorima s predstavnicima općina za 
sadašnji projekt istaknut je daljnji potencijal za takvu saradnju (npr. Općina Istočna Ilidža, koja 
ima infrastrukturu za sakupljanje ali trenutno nema postrojenje za tretman otpadnih voda, mogla 

bi razmotriti korištenje postrojenja u obližnjem Sarajevu). 

Podjednako, treba naglasiti da izazov nije samo izazov ulaganja. Na primjer, čak i sa 
najsavremenijom infrastrukturom za otpad, ispunjavanje ciljeva EU-a za reciklažu i ponovnu 

upotrebu zahtijevat će uključivanje općina i građana. Isto tako, čini se da BiH vjerovatno neće 
ispuniti ciljeve EU-a za kvalitet zraka osim ako se jedinice lokalne samouprave ne osnaže za 
rješavanje glavnih izvora zagađenja. Osim toga, prijelazna razdoblja se odobravaju samo za 
određene rokove u direktivama; okvirno zakonodavstvo i zakoni o procjenama uticaja na okoliš 

primjenjivat će se odmah po pristupanju. 

Šta se može uraditi? 

Poglavlje o okolišu pregovora o pristupanju EU-u je od takvog značaja za lokalni nivo da se 

SOG-ovi trebaju pozvati, kao na primjer u Srbiji, da uzmu učešće u radnim grupama 
zaduženim za pripremu pregovora. Općine mogu pomoći domaćim pregovaračima da steknu 
stvarnu sliku onoga što je potrebno uraditi, na primjer, za ostvarivanje ciljeva i standarda za 
kvalitet zraka, tretman otpadnih voda i reciklažu i smanjenje otpada. Oni bi se trebali 
konsultirati i o daljnjim mjerama za preuzimanje direktiva EU-a u državno, entitetsko i 

kantonalno zakonodavstvo.  

Da bi se osigurala potpuna usklađenost s pravnom stečevinom EU-a, općinama će trebati 

podrška viših nivoa vlasti, na primjer u: 

 tome da se pravilno konsultiraju o važnijim dešavanjima u oblasti okoliša koja utiču na 

njihovu teritoriju 

 rješavanju zagađenosti zraka kroz prostorno planiranje, mjere energetske efikasnosti, te 

prometnu politiku i politiku grijanja 

 zajedno s JKP-ovima, promjeni paradigme za upravljanje otpadom s odlaganja na 

oporabu i ponovnu upotrebu. 

Ali u stvarnosti odgovornost za pripremu podjednako snose same općine. SOG-ovi imaju ključnu 

ulogu za odigrati ovdje, na primjer tako što će: 

 organizirati diskusije o načinu na koji se lokalnim akcijskim planovima zaštite okoliša 

može poboljšati kvalitet zraka, načinu na koji općine mogu učestvovati u procjenama 
uticaja na okoliš ili načinu na koji promovirati smanjenje, oporabu i ponovnu upotrebu 

otpada 

                                                                                                                                                                                                                                                             

 

 

 

 

 

 

Da bi se osigurala potpuna 
usklađenost s pravnom 

stečevinom EU-a, općinama 
će trebati podrška viših nivoa 

vlasti 

 pružati usluge pravnog savjetovanja i izrađivati metodološke smjernice za javna komunalna 

preduzeća o pitanjima kao što su javno-privatna partnerstva, javne nabavke u komunalnom 

sektoru i određivanje cijena komunalnih usluga 

 promovirati međuopćinsku saradnju u korištenju okolišne infrastrukture i usluga zaštite 

okoliša, uključujući između općina u različitim entitetima. 

O ovom sažetku politike 

Ovaj sažetak politike zasnovan je na Uticaju pristupanja EU-u na lokalne samouprave u Bosni i 

Hercegovini, izvještaju koji su izradili Savez općina i gradova Federacije BiH i Savez opština i 
gradova Republike Srpske. Izrađen je kao dio ‘Jačanja saveza općina i gradova u Bosni i 
Hercegovini’, projekta koji finansiraju Švedska agencija za međunarodni razvoj i saradnju i 

Švicarska agencija za razvoj i saradnju. 

PRISTUPANJE EVROPSKOJ UNIJI I LOKALNE VLASTI U BIH, OKOLIŠ 

Savez općina i gradova Federacije Bosne i Hercegovine (SOGFBiH) u saradnji sa Savezom 
opština i gradova Republike Srpske (SOGRS) i Švedskim savezom regionalnih i lokalnih vlasti 

(SALAR)  proveo je analizu utjecaja pristupanja Evropskoj uniji na lokalne vlasti u BiH. Analiza je 
urađena u sklopu Projekta „Jačanje kapaciteta saveza općina i gradova u Bosni i Hercegovini“, 

koji finansira Vlada Švicarske i Vlada Švedske. 

 

Analiza je provedena iz pet oblasti pravne stečevine EU i to: „Javne nabavke“, „Zapošljavanje i 

socijalna zaštita“, „Regionalna politika i strukturni elementi“, „Ruralni razvoj“ i „Okoliš“. 

 

Mi smo uz pomoć relevantnih sagovornika u ranijim brojevima biltena Saveza općina i gradova 

FBiH pisali o četiri analizirane pravne stečevine EU, gdje smo dobili komentare i sugestije iz 
jedinica lokalne samouprave, šta bi Savez u narednom periodu mogao uraditi kako bi 

uposlenicima jedinica lokalne samouprave olakšao posao. 

 

U ovom broju Biltena zahvaljujući općinskom načelniku Općine Kakanj, g-dinu Aldinu Šljivi dobili 
smo komentare i sugestije na temu „Okoliš“, gdje nam je g-đa Saida Berbić, šefica Odsjeka za 
zaštitu okoline – Zeleni ured Službe sa privredu, urbanizam i zaštitu okoline rekla kako se u 

potpunosti slaže sa kratkim sažetkom izvještaja na ovu temu. 

 

- Kratki sažetak izvještaja iz oblasti „Okoliš“ je veoma koncizan sa svim potrebnim elementima 
koji se trebaju naglasiti u sferi zaštite okoline, te želim posebno istaći njegove segmetne sa 
kojima se u potpunosti slažem. Navodi da  parafraziram: „Pristupanje predstavlja priliku za 
poboljšanje standarda, međutim postoji i rizik da će općine biti opterećene dodatnim 

obavezama, ali bez ovlasti  i sredstava za njihovo ispunjavanje.“ Ovdje je najveći problem, tzv. 
glavna područja zakonodavstva koja utiču na općine, a koji se odnose se na upravljanje čvrstim 
otpadom, tretman otpadnih voda, kvalitet vode, kvalitet  zraka i procjena utjecaja na okoliš. 
Ovdje je potreban novi politički pristup zbog izrazito velikih finansijskih troškova sa kojima se 

općine i njihovi savezi ne mogu sami boriti – istakla je g-đa Berbić. 

 

Kako kažu u Općini Kakanj, savezi (sa prikupljenim stavovima, konkretnim za sve posebne 

segmente okoliša) trebaju uzeti aktivno učešće u radnim grupama za priremu pregovora, te da 
se općine konsultiraju o svim detaljima pregovora koji se na njih kao implentatore odnose (zrak, 

voda, otpad).  

 

- Općinama treba velika podrška od viših nivoa vlasti, koja do sada nije bila izražena u tolikoj 
mjeri, a iznimno je neophodna za provedbu strateških politika usvojenih u FBiH. Pristupanjem 
Evropskoj uniji, dobit ćemo i veći dio obaveza, uz želju da dostignemo standard života koji imaju 

svi članovi EU –ističe g-đa Berbić. 

Grb Općine Kakanj 



 

 

 

 

 

Savez općina i gradova Federacije Bosne i Hercegovine u utorak, 15. januara/siječnja 2019. 
godine organizuje zajedničku sjednicu Komisije za ekonomski razvoj općina i gradova i finansije, 

Komisije za razvoj i unapređenje lokalne samouprave i Komisije za ustavna i zakonodavna 

pitanja  

 

Dnevni red sjednice obogaćen je raznovrsnim temama, a jedna od najaktuelnijih o kojoj će se 
raspravljati je razmatranje dokumenata Pravne analize regulisanja taksi i naknada u Federaciji 
Bosni i Hercegovini. Također, će se predlagati eventualne teme za rad „Mreža za finansije/
financije općina i gradova u FBiH", a bit će govora i o Inicijativi Općine Žepče za izmjene i 

dopune Zakona o visini zatezne kamate. 
 
Zajednička sjednica se održava u sarajevskom Hotelu „Courtyard by Marriott" (Skenderija br. 1) 

sa početkom u 12 sati.  

Savez općina i gradova FBiH 
organizovao je 19. juna/lipnja 

2019. godine, u Tuzli, obuku na 
temu: „Razvoj kompetencija 
izabranih zvaničnika u jedinicama 
lokalne samouprave za usluge 
vodosnabdijevanja, odvodnje i 

prečišćavanja otpadnih voda". 
Obuka se realizirala u sklopu 
Projekta „Regionalna mreža za 
razvoj kapaciteta (RCDN) za 
usluge vodosnabdijevanja i 

odvodnje otpadnih voda“. Ciljevi 
obuke bili su: upoznati učesnike sa 
p r a v i m  o k v i r o m  l o k a l n e 

samouprave u sektoru vodnih usluga kako bi bolje razumjeli svoju ulogu i odgovornost, 
podizanje svijesti učesnika o važnosti i potrebama za poboljšanjem organizacije pružanju vodnih 

usluga na nivou jedinica lokalne samouprave (JLS), kao i da zajednički razvijaju svoje 
kompetencije i na taj način osiguraju kolaborativni pristup pružanju vodnih usluga na lokalnom 

nivou. 

Teme koje je obuka obuhvatila : 1. Opći aspekti vodnih usluga, 2. Integrisano upravljanje 
imovinom, 3. Investicije u kapitalnu infrastrukturu, 4. Upravljanje vodnim uslugama i 6. Tarifna 

politika. 

Projekat u okviru kojeg je održana obuka usmjeren je ka povećanju efektivnosti i efikasnosti 
javnih komunalnih preduzeća iz oblasti vodosnabdijevanja na Zapadnom Balkanu, dajući 
doprinos boljem pružanju usluga s ciljem povećanja broja stanovništva koje ima pristup 
uslugama pitke vode i kanalizacije, te da bi se zadovoljila pravna stečevina EU (Acquis 

Communautaire) za okoliš. 

Projekat zajednički finansiraju Švicarski državni sekretarijat za ekonomske poslove (SECO) i 
Savezno ministarstvo za ekonomsku saradnju i razvoj Njemačke (BMZ), a realizira se kroz GIZ 
Projekat "Otvoreni regionalni fond za jugoistočnu Evropu - modernizacija općinskih usluga" (ORF 

MMS)". 

U TUZLI ODRŽANA OBUKA „RAZVOJ KOMPETENCIJA IZABRANIH ZVANIČNIKA U 

JLS ZA USLUGE VODOSNABDIJEVANJA, ODVODNJE I PREČIŠĆAVANJA OTPADNIH 

VODA“ 

Sa obuke u Tuzli  

U SARAJEVU ODRŽAN SEMINAR ZA SLUŽBENIKE ZA ODNOSE SA JAVNOŠĆU 

U organizaciji Saveza općina i gradova 
Federacije Bosne i Hercegovine i Saveza opština i 

gradova Republike Srpske u Sarajevu je 19. 
2019. godine održan seminar na temu: „Uloga 
službenika za odnose sa javnošću (PR) u procesima 
uprav l jan ja lokaln im razvo jem JLS" . 
Seminar je organizovan za službenike za odnose 

sa javnošću (PR) ili druge zadužene nosioce koji 
pripremaju PR informacije za građane, medije i 
javnost u sklopu izvršnog organa uprave i 
Općinskog vijeća. Cilj seminara bio je podignuti 
svijest službenika koji rade na pripremi informacija 

za javnost da preuzmu aktivniju ulogu u pogledu 
informisanja građana, medija kao druge javnosti o lokalnim razvojnim procesima i prioritetima, 
njihovoj realizaciji i rezultatima. Uz fokus seminara na procese upravljanja lokalnim razvojem, u 
okviru seminara su se razmotrili i alati dobrog pristupa odnosima sa javnošću na lokalnom 
nivou.  Seminar je ciljno pripremljen za ILDP partnerske jedinice lokalne samouprave, u sklopu 

saradnje oba saveza i Projekta „Integriranog lokalnog razvoja" (ILDP), kao zajedničkog 

Projekta Vlade Švicarske i Razvojnog programa ujedninjenih nacija (UNDP). 

Sa seminara u Sarajevu 

http://www.southeast-europe.net

http://www.eacea.ec.europa.eu

PREDSTAVNICI SAVEZA U POSJETI OPĆINI USORA 

Predstavnici Saveza općina i 
gradova FBiH, g-đa Vesna 

Travljanin, direktorica Saveza, 
g-đa Selma Fišek, viša 
saradnica za pravna pitanja i 
g-din Gregor Jurišić, viši 
saradnik za finansijska pitanja 

bili su u srijedu, 03. jula 2019. 
godine, u radnoj posjeti Općini 
Usora, gdje su ih ugostili 
načelnik Općine Usora g-din 
Zvonimir Anđelić i pomoćnik 

načelnika za privredu i 
finansije g-din Anto Bonić. 
Tema sastanka bila je 
saradnja ove Općine sa 
Savezom, pri čemu su 

predstavnici Općine istakli 
aktuelne probleme sa kojima se svakodnevno suočavaju, izrazivši svoja očekivanja od Saveza. 
Predstavnici Saveza su upoznali predstavnike Općine s recentnim poduzetim aktivnostima 
Saveza, posebno u segmentu javnih finansija, kao i budućim planiranim aktivnostima Saveza. 
Učesnici sastanka su izrazili puno zadovoljstvo posjetom, kao i spremnost za nastavkom aktivne 

saradnje.  

Učesnici sastanka izrazili spremnost za nasatavk saradnje  

U OPĆINI JAJCE ODRŽAN SASTANAK NAČELNIKA JEDINICA LOKALNE 

SAMOUPRAVE SREDNJOBOSANSKOG KANTONA  

U Općini Jajce održan je u 
ponedjeljak, 02. jula 2019. 

godine sastanak načelnika 
jedinica lokalne samouprave 
s a  p o d r u č j a 
Srednjobosanskog kantona i 
predstavnika Saveza općina 

i gradova Federacije Bosne i 
Hercegovine.  Povod za 
sastank je bio Prijedlog 
zakona  o  tu r i s t i čk im 
z a j e d n i c a m a  u 

Srednjobosanskom kantonu, 
kao i druga zakonska 
rješenja ovog kantona kao 
sto su: Zakon o šumama SBK-
a, Zakon o porezu na promet nekretnina SBK-a, Zakon o pripadnosti javnih prihoda, kao i drugi. 

U veoma konstruktivnoj raspravi istaknut je značaj ovakvih sastanaka u cilju razmjene mišljenja i 
stavova vezanih za razvoj kokalne samouprave u Kantonu. Dogovoreno je da se zajedničke 
inicijative za izmjenu i dopunu određenih zakonskih rješenja upute Vladi i Skupštini SBK na 
razmatranje i usvajanje. U tom cilju, zaključeno je da se sljedeći sastanak održi u Općini Kiseljak, 
na kome će se voditi rasprava o kantonalnim zakonima - Zakonu o koncesijama, Zakonu o 

pravobraniteljstvu, Zakonu o državnoj službi, Zakonu o zdravstvu itd.    

Sastanku je, između ostalih, prisustvovao i ministar privrede Srednjobosanskog kantona Nisvet 
Hrnjić, kao i predstavnik Općine Tomislavgrad u ime predsjednika Predsjedništva Saveza općina 

i gradova FBiH, Ivana Vukadina, Zlata Turkić, viši saradnik za rad sa skupštinskim komisijama i 

institucijama vlasti.  

Detalj sa sastanka u Jajcu 

Grb Općine Jajce 



 

 

 

 

 

Savez općina i gradova Federacije Bosne i Hercegovine u utorak, 15. januara/siječnja 2019. 
godine organizuje zajedničku sjednicu Komisije za ekonomski razvoj općina i gradova i finansije, 

Komisije za razvoj i unapređenje lokalne samouprave i Komisije za ustavna i zakonodavna 

pitanja  

 

Dnevni red sjednice obogaćen je raznovrsnim temama, a jedna od najaktuelnijih o kojoj će se 
raspravljati je razmatranje dokumenata Pravne analize regulisanja taksi i naknada u Federaciji 
Bosni i Hercegovini. Također, će se predlagati eventualne teme za rad „Mreža za finansije/
financije općina i gradova u FBiH", a bit će govora i o Inicijativi Općine Žepče za izmjene i 

dopune Zakona o visini zatezne kamate. 
 
Zajednička sjednica se održava u sarajevskom Hotelu „Courtyard by Marriott" (Skenderija br. 1) 

sa početkom u 12 sati.  

KORISNI LINKOVI ZA 

PREDPRISTUPNE FONDOVE EU: 

www.southeast-europe.net 

www.adriaticipacbc.org 

www.interregadriatico.it 

www.europa.ba 

www.cbib-eu.org 

www.cbc.bih-mne.org 

www.srb-bih.org 

www.cbc-cro-bih.net 

www.programmemed.eu 

www.tacso.org 

www.euroinfocentar.ba 

www.balkanfund.org 

www.eurelsmed.com 

www.eacea.ec.europa.eu 

Predstavnici Saveza općina i gradova FBiH, g-đa Vesna 
Travljanin, direktorica Saveza, g-din Gregor Jurišić, viši stručni 

saradnik za finansijska pitanja i g-đa Ana Begić, predstavnica 
Općine Posušje, u ime Komisije za razvoj i unaprjeđenje lokalne 
samouprave Saveza općina i gradova FBiH, učestvovali su na 
više radionica i konsultacija za Okvir ciljeva održivog razvoja u 
BiH. Ciljevi održanih radionica bili su: definisati Okvir za 

prilagođavanje UN-ovih ciljeva održivog razvoja i Agende 
2030. u BiH, prezentirati uvod u izbor podciljeva razvojnih 
pravaca i odgovarajućih indikatora, inicirati razgovor o 
elementarnim smjernicama i ciljevima u BiH, te osigurati 
sveobuhvatan prostor za daljnju otvorenu diskusiju i validaciju 

četiri potencijalna razvojna pravca za BiH: 1. Pametni rast, koji 
predstavlja novi tip rasta kao kombinaciju ekonomskog razvoja i 
održivog i efikasnog upravljanja resursima, sa posebnim 
naglaskom na istraživanja i inovacije; 2. Dobra uprava i 
upravljanje javnim sektorom, što uključuje izgradnju jakih, 

transparentnih i odgovornih institucija u funkciji ostvarivanja 
vladavine prava; 3. Investiranje u novi društveni ugovor, koje podrazumijeva jačanje socijalne 
uključenosti putem stvaranja adekvatnijih mreža socijalne zaštite i smanjenja rizika od siromaštva  
i  4. Ljudski kapital za 21. stoljeće, koji podrazumijeva razvoj kapaciteta za kvalitetno 
obrazovanje, politike aktivnog tržišta rada i cjeloživotno učenje, s ciljem pripreme građana BiH 

za digitalnu ekonomiju i privlačenje kapitala i potencijala iz dijaspore.  

PREDSTAVNICI SAVEZA NA KONSULTACIJAMA ZA OKVIR CILJEVA ODRŽIVOG 

RAZVOJA U BIH 

PREDSTAVNICE SAVEZA UČESTVOVALE U RADU KONFERENCIJE U NEUMU 

Predstavnik Saveza općine i gradova FBiH g-din Gregor Jurišić, prisustvovao je na svečanosti 
otvaranja Twinning Projekta Evropske unije (EU) pod nazivom: „Osnaživanje i nastavak podrške 

parlamentima BiH u poslovima evropskih integracija“, održanoj 27. juna 2019. godine u 
Parlamentarnoj skupštini BiH. Vrijednost prezentiranog projekta je 2,3 miliona eura, a strateška 
misija Projekta je jačanje kapaciteta Parlamentarne skupštine Bosne i Hercegovine, Parlamenta 
Federacije BiH, Narodne skupštine Republike Srpske, Skupštine Brčko Distrikta, kao i  skupština 
kantona u okviru izvršavanja zadataka vezanih za evropske integracije i provedbu odredbi 

Sporazuma o stabilizaciji i pridruživanju između EU i BiH. Projekat će provesti konzorcij kojeg će 

činiti Narodna skupština Mađarske, Parlament Austrije i Hrvatski sabor. 

Osnovne komponente Projketa se odnose na unaprjeđenje kapaciteta jedinica za EU u 

administracijama parlamenta u BiH, unaprjeđenje kapaciteta parlamentarnih administracija u 

oblasti usklađivanja zakonodavstva isl. 

Jurišić: predstavnik Saveza 
općina i gradova FBiH 

SVEČANOST OTVARANJA PROJEKTA „OSNAŽIVANJE I NASTAVAK PODRŠKE 

PARLAMENTIMA BIH U POSLOVIMA EVROPSKIH INTEGRACIJA 

Predstavnice Saveza općina i gradova 
Federacije BiH, g-đa Vesna Travljanin, 

direktorica Saveza i g-đa Selma Fišek, viša 
saradnica za pravna pitanja, učestvovale su u 
radu konferencije na temu: „Pregled analiza i 
preporuka za izmjene zakonskog okvira za 
unaprjeđenje rada mjesnih zajednica u Bosni i 

Hercegovini“, održanoj 18. i 19. juna 2019. 
godine u Neumu. Konferencija je organizovana 
od strane Projekta „Jačanje uloge mjesnih 
zajednica u BiH“, koji je zajednički Projekat 
Vlade Švicarske i Vlade Švedske, a provodi 

ga UNDP u BiH. 
Sa konferencije u Neumu 

http://www.southeast-europe.net
http://www.adriaticipacbc.org/
http://www.interregadriatico.it
http://www.europa.ba/
http://www.cbib-eu.org
http://www.cbc.bih-mne.org/
http://www.srb-bih.org
http://www.cbc-cro-bih.net
http://www.programmemed.eu
http://www.tacso.org
http://www.euroinfocentar.ba
http://www.balkanfund.org
http://www.eurelsmed.com
http://www.eacea.ec.europa.eu


 

 

 

Pratite nas na: 

Poštovani čitaoci, 

putem ovog biltena pružamo Vam mogućnost da se informišete 

o aktivnostima Saveza, o bitnim dešavanjima u općinama i 

gradovima, aktivnostima naših partnera, institucija vlasti, kao i 

o razmjeni najboljih iskustava i praksi. 

Na ovaj način Vam, također pružamo informacije o održanim 

konferencijama, seminarima, radionicama, okruglim stolovima, 

javnim raspravama, o održanim sjednicama organa i tijela 

Saveza. 

Ukoliko želite da se prijavite za primanje ovog biltena možete 

to učiniti tako što ćete poslati e-mail na: press@sogfbih.ba 

Molimo vas da informacije o našem biltenu proslijedite svim u 

vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  

bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 

primjedbe. 

Musala 5/1 

71000 Sarajevo 

Telefon: ++387 33 216 502, 209 024, 209 120 

Fax: ++387 33 552 810, 216 502 

E-mail: press@sogfbih.ba 

- 08.  juli/srpanj - Dan Općine Tomislavgrad. Naime, tog datuma 1924. godine 
položen je kamen temeljac za izgradnju Spomen-bazilike u čast 1000. godišnjice 

krunidbe prvog hrvatskog kralja Tomislava. Od 1996. godine ovaj dan se 

obilježava kao Dan Općine Tomislavgrad. 

- 20. juli/srpanj - Dan Općine Stolac. Ovaj datum je određen povodom 

praznika sv. Ilije, zaštitnika grada Stoca. 

- 20. juli/srpanj - Dan Općine Kiseljak. Ovaj datum ima historijski značaj s 
obzirom da se u Povelji Bele IV iz 1244. godine spominje da je ovaj kralj 
20.07.1244. godine darivao Crkvu sv. Mihovila u Borini. Budući da je to 

najstariji dokument u kojem se spominje mjesto koje je u užem središtu 

Kiseljaka, taj dan se obilježava kao Dan Općine Kiseljak. 

- 26. juli/srpanj - Dan Općine Domaljevac-Šamac. Obilježava se kao Dan 

Općine zato što je 26.07.1996. godine na svečanoj sjednici Općinskog vijeća 
Bosanski Šamac donijeta Odluka o utemeljenju nove općine pod nazivom 

Općina Domaljevac-Šamac. 

- 30. juli/srpanj - Dan Općine Glamoč. Tog datuma 1941. godine prvi put je 

oslobođena teritorija Glamoča. 

 

NAJAVA OBILJEŽAVANJA DANA OPĆINA I GRADOVA ZA MJESEC JULI/SRPANJ  

Općina Tomislavgrad Općina Stolac  

Općina Kiseljak 

Općina Domaljevac-Šamac 

Općina Glamoč 


